
BREYTT DEILISKIPULAG

ÁSÝNDARTEIKNING AF HÚSARÖÐINNI HAFNARSTRÆTI 67-77

DEILISKIPULAG MIÐBÆJAR - DROTTNINGARBRAUTARREITUR

Breyting á deiliskipulagi, Hafnarstræti 73 og 75.
Breyting á deiliskipulagi er vegna áforma Hótels Akureyrar að byggja nýja byggingu á lóð nr. 75, hækka núverandi byggingu

á lóð nr. 73 og tengja byggingarnar með tengibyggingu. Í byggingunum er gert ráð fyrir hótelstarfsemi.

Breyting á deiliskipulagi felst í eftirfarandi:

Lóðirnar við Hafnarstræti 73 og 75 sameinast í eina lóð. Núverandi lóð nr. 73 er 600 m2 og lóð nr. 75 er 380 m2. Sameinuð
lóð við Hafnarstræti 73-75 er 980 m2.

Byggingarreitir innan beggja lóða stækka að þeim lóðarmörkum sem falla út og sameinast í einn byggingarreit.

Skv. gildandi deiliskipulagi er heimilt að fjarlæga núverandi byggingu á lóð nr. 75 og byggja þess í stað byggingu sem getur
verið 3,5 hæðir með vegghæð að hámarki 8,7 m, mænishæð að hámarki 12,5 m og þakhalla 38-40°. Þá er gert ráð fyrir
byggingu á einni hæð á baklóð sem sambyggð yrði aðalbyggingu.

Á lóð nr. 73 er heimilt skv. deiliskipulagi að hækka núverandi byggingu og hafa hana 3,5 hæðir með vegghæð að hámarki
11,0 m, mænishæð að hámarki 13,2 m og þakhalla 23-25°.

Sú breyting er gerð að byggingar við Hafnarstræti 73-75 (nýbygging og núverandi bygging sem heimilt er að hækka) verða á

5 hæðum með risþaki í nr. 75 og valmaþaki í nr. 73 - þakhallar verði 25-45°. Mænir skal vera samsíða götu. Lengd kvista má
mest vera 2/3 af lengd byggingar. Heimilt er að hafa þann hluta byggingar sem snýr til vesturs að brekku á baklóðinni með
flötu þaki.

Á neðstu hæð nýbyggingar koma steinsteyptir stoðveggir sem eru staðsettir vestan við hús en að öðru leiti eru veggir gerðir
úr léttbyggðu efni en burðarvirki þeirra er stálgrind. Gilda þessi skilmálar einnig um breytingar og endurbætur á núverandi
byggingu á lóðinni.

Hámarksvegghæð framhliðar bygginga (að götu) er 13,9 m en hámarksvegghæð bakhliðar sem er með flötu þaki er 16,7 m.
Mænishæð beggja húsa er að hámarki 17,3 m.

Á milli núverandi byggingar og nýbyggingar er heimilt að hafa tengibyggingu en um hana gilda sömu skilmálar.

Gert er ráð fyrir byggingarreit fyrir nýbyggingu (stigahús) til norðurs í átt að lóð númer 77.

Nýtingarhlutfall lóðarinnar við Hafnarstræti 73-75 verður 2,70.

Heimilt er að hafa hótel í byggingunum.

Lóðin er innan afmarkaðs hættusvæðis vegna ofanflóða sbr. kafla 1.3.2 (hættusvæði A) og ber að taka mið af því við hönnun
og styrkingu bygginga auk þess sem viðhalda ber trjágróðri í brekkunni ofan bygginganna.

Gerð er krafa um 1 bílastæði á hverja 75 fermetra í nýbyggingu. Fyrir þau bílastæði sem ekki rúmast innan lóðar skal greiða
fyrir í bílastæðasjóð.

Þar sem núverandi hús á lóð nr. 73 er byggt fyrir árið 1925 (1923) er skylt að hafa samráð við Minjastofnun Íslands (MI)
vegna breytinga á húsinu. Þá er í húsakönnun fyrir Drottningarbrautarreitinn er fjallað um húsið og það talið varðveisluvert
sem mikilvægur hluti húsaraðar og götumyndar.

Fyrir utan breytingar þessar gildir áfram greinargerð deiliskipulags sem öðlaðist gildi 29.05.2012, m.s.br.

